
Amdanom Ni

Ni yw Adra. Rydym yn darparu cartrefi fforddiadwy a dibynadwy i
gwrdd a’r angen lleol am dai yng ngogledd Cymru. Rydym yn gweithio
i gefnogi a diogelu ein cymunedau. Rydym yn gweithio gyda meddwl
masnachol a chalon gymunedol. Rydym yn gofalu am dros 6,300 o
gartrefi ac yn cynnig gwasanaethau i dros 14,000 o gwsmeriaid.

Byddwn bob amser yn rheoli ein gwariant mewn
modd agored a moesegol, gyda chydbwysedd
rhwng ansawdd a phwrpas cymdeithasol, ac
felly yn sicrhau gwerth am arian.

Beth mae Gwerth Cymdeithasol yn ei olygu i ni:
‘Creu gwerth ychwanegol a

fydd yn gwneud gwahaniaeth

hir dymor i'n tenantiaid a
chymunedau drwy wneud yn fawr
o’'n gwariant a buddsoddiad’

Fel un o brif ddarparwyr cartrefi a
gwasanaethau o safon, rydym yn dymuno
gwneud gwahaniaeth cadarnhaol i bobl a’u
cymunedau. Un o’r ffyrdd rydym yn gynnig
ein bod yn gwneud hyn yw drwy ddod a
buddion pendant a gwerth cymdeithasol

i gymunedau yn sgil ein buddsoddiad.

Mae gennym hanes da o ddarparu buddion
cymunedol a gwerth cymdeithasol ehangach

o fewn y cymunedau lleol lle rydym yn

gweithio. Rydym wedi gweithio mewn
partneriaeth gyda’n cyflenwyr i ddarparu
buddion priodol i'n cymunedau o ganlyniad
i'n buddsoddiad. Mae hwn yn sylfaen
gadarn ac rydym yn falch iawn ohono.

Rydym yn deall pwysigrwydd cysylltu
datblygiad economaidd a chymdeithasol

yn ein cymunedau. Rydym yn rhoi pobl a
chymunedau wrth galon popeth a wnawn.
Rydym yn ymdrechu i wneud y defnydd gorau
o’'n asedau a chyfleusterau gan eu cynnal ar
gyfer cenedlaethau’r dyfodol. Rydym wedi
ymrwymo i gefnogi busnesau i dyfu ac i sicrhau
bod ein ‘cymunedau’ yn elwa o’r twf busnes
hwnnw. Rydym wedi ymrwymo i sicrhau’r
Gwerth Cymdeithasol mwyaf posibl o’'n Caffael
a gweithgareddau busnes ehangach.

Dyma pam y bydd amodau perfformiad
contract nawr yn uniongyrchol gysylltiedig
ag ystyriaethau cymdeithasol, economaidd
ac amgylcheddol. Gofynnwn i'n contractwyr,
cyflenwyr, darparwyr gwasanaeth a’u

cadwyni cyflenwi, ein cefnogi i gyflawni'r

amcanion gwerth cymdeithasol pwysig hyn.

Nid oes gennym restr ddiffiniol o werth
cymdeithasol y gellir ei gyflawni trwy ein
contractau, ond rydym wedi cynnwys rhai
syniadau ar y fudalennau canlynol. Mae
gennym ddiddordeb mewn gweld pa
syniadau neu gefnogaeth arloesol y gallwch
eu cynnig i'r gymuned leol. Bydd y gwerth
cymdeithasol yn cyfateb i faint y contract

a dylai fod yn berthnasol i'w gwmpa.

Rydym yn gwybod eich bod eisoes yn
cynhyrchu gwerth cymdeithasol, mae hyn
yn ymwneud & throsi hyn yn ymateb ystyrion

i sicrhau eich bod yn llwyddiannus gyda’ch
cais. Ni ddylai cynhyrchu gwerth cymdeithasol
ddod ar gost ychwanegol i'ch sefydliad,
byddwch yn gwneud cymaint o bethau gwych
eisoes y gallwch eu newid / addasu neu eu
hymestyn i gyd-fynd & gofynion y contract.
Bydd y gweithgaredd gwerth cymdeithasol,
waeth pa mor fach fydd o werth uchel i'r
sefydliad neu’r gymuned sy’n ei dderbyn

Credwn fod ein cyflenwyr, darparwyr

gwasanaeth a chontractwyr yn rhan
allweddol o’'n llwyddiant yn y maes hwn.

Polisi Llywodraeth Cymru

A globally A prosperous
responsible Wales
Wales

A Wales
of vibrant
culture and
thriving Welsh
Language

A Wales of
cohesive
communities

A more
equal Wales

WPPN 01/20 Social value
clauses/community benefits
through public procurement

WPPN 01/20 provides public sector bodies in Wales with
advice on the Welsh Govemment's overarching policy
objectives and the reporting of outcomes in relation to social
value clauses/community benefis.

Yn ddiweddar, mae Llywodraeth Cymru
wedi cyhoeddi canllawiau sy’n ein hannog i
edrych y tu hwnt i Fudd Cymunedol a oedd
fel arfer yn canolbwyntio ar ddarparu
cyfleoedd hyfforddi a chyflogaeth ac
ystyried y gwerth cymdeithasol ehangach

y gallwn ei gynnig i'n cymunedau. Mae'’r
canlyniadau gwerth cymdeithasol, a fydd
yn dal i gynnwys hyfforddiant a chyflogaeth,
yn gysylltiedig & saith Nod Lles
Cenedlaethau’r Dyfodol:

Cymru Lewyrchus
Cymru Gydnerth
Cymru lachach

Cymru sy’n fwy cyfartal

Cymru o gymunedau cydlynol

S N

Cymru a diwylliant bywiog ble
mae’r Gymraeg yn ffynnu

7. Cymru sy’'n gyfrifol ar

lefel byd-eang

Mae Deddf Lles Cenedlaethau’r
Dyfodol yn ei gwneud yn ofynnol i gyrff
cyhoeddus yng Nghymru feddwl am
effaith hirdymor eu penderfyniadau,
gweithio’n well gyda phobl, cymunedau
a’i gilydd, ac i atal problemau

parhaus fel tlodi, anghydraddoldebau
iechyd a newid yn yr hinsawdd.

adra.co.uk | 0300 123 8084

Bydd ein tendrau nawr yn ei gwneud yn
ofynnol i gynigwyr feddwl sut y byddant
yn sicrhau gwerth cymdeithasol sy’'n
ein helpu i gyflawni’r canlyniadau

hyn er budd pawb yng Nghymru.

Yn dibynnu ar y tendr dan sylw, efallai
y bydd eich atebion yn cael eu sgorio
ai peidio, ond rhaid i bob cais tendr
gynnwys manylion eich ymrwymiadau
gwerth cymdeithasol er mwyn i ni eu
derbyn fel rhai sy’n cydymffurfio & ni.
Pan fydd gwerth cymdeithasol yn cael
ei sgorio, bydd hyn werth hyd at 10%
o’r meini prawf gwerthuso ar gyfery
tendr, felly mae’n bwysig deall yr hyn
sy’n ofynnol gennych chi fel cynigydd.

Nid yw’n ofynnol i chi gyflawni yn erbyn
pob canlyniad, gofynnir i chi naill ai
fodloni canlyniadau penodol, neu

gael rhyddid i ddangos lle y gallwch
chi ychwanegu'r gwerth mwyaf. Fe
welwch fod llawer o’r canlyniadau’n
gorgyffwrdd, felly peidiwch &
thanamcangyfrif eich gallu i ddarparu

ystod eang o werth cymdeithasol.

CYMRU LEWYRCHUS

([ Cymdeithas arloesol, gynhyrchiol, carbon
isel sy’n cydnabod y terfynau sydd ar
yr amgylchedd byd-eang ac sydd, o
ganlyniad, yn defnyddio adnoddau mewn
modd effeithlon a chymesur (gan gynnwys

gweithredu ar newid yn yr hinsawdd);

ac sy’'n datblygu poblogaeth fedrus ac
addysgedig mewn economi sy’n cynhyrchu
cyfoeth ac yn cynnig cyfleoedd cyflogaeth,
gan ganiatdu i bobl fanteisio ary cyfoeth a
gynhyrchir drwy gael gafael ar waith addas.

AMCAN NODAU LLES CENEDLAETHAU'R
DYFODOL YW SICRHAU:

1: Caffael teg a lleol: defnyddio
caffael i hybu twf cynhwysol

2: Gwaith teilwng: sbarduno arferion sy’'n
caniatdu i bobl fanteisio ar y cyfoeth a
gynhyrchir drwy sicrhau gwaith gweddus

3: Economiau lleol: cynorthwyo economiau
lleol cynhwysol a’r economi sylfaenol

4: Ynni cymunedol a chymdeithas
garbon isel: galluogi sefydliadau
a chymunedau i leihau allyriadau
a defnyddio ynni carbon isel

5: Sgiliau ar gyfer y dyfodol: annog
sefydliadau i ddatblygu poblogaeth
fedrus, addas ar gyfer newidiadau
technolegol y dyfodole.

Nodir enghreifftiau o fentrau gwerth
cymdeithasol sy’n cefnogi’r nod hwn yn
y tabl isod, ond efallai bod gennych eich
syniadau arloesol eich hun yr ydych chi’'n
teimlo sy’n fwy perthnasol i'ch busnes

eu cyflawni fel rhan o’r contract.

Sut y gallai eich cynnig gefnogi
adeiladu cadwyni cyflenwi lleol a
hyrwyddo gwytnwch economaidd?
i.e cyrchu isgontractwyr lleol a
darparu gwaith sefydlog iddynt

Suty gallai cyflwyno’r contract greu
swyddi lleol lle mae pobl eisoes yn byw?
Ydych chi’'n creu swyddi mewn cymunedau
sydd & lefelau uchel o ddiweithdra?

Suty byddwch yn integreiddio technegau
carbon isel ac yn lleihau carbon wedi’i

fewnosod yn y deunyddiau a ddefnyddir?

Suty byddwch chi’'n lleihau gwastraff
a’i effaith ar yr amgylchedd?

A wnewch chi ddarparu hyfforddiant
fel rhan o'ch prosiect, os felly sut y
bydd hyn yn newid safle marchnad
lafur pobl fel eu bod mewn gwell
sefyllfa i sicrhau cyflogaeth barhaool

pan ddaw’r prosiect i ben?

CYMRU GYDNERTH

Cenedl sy’n cynnal ac yn gwella
amgylchedd naturiol bioamrywiol gydag
ecosystemau iach gweithredol sy’n cynnal
cydnerthedd cymdeithasol, economaidd ac
ecolegol ynghyd &’r gallu i addasu i newid.

AMCAN NODAU LLES CENEDLAETHAU'R
DYFODOL YW SICRHAU:

1: Bioamrywiaeth a Phridd: Cynnal
a gwella’r amgylchedd naturiol
drwy reoli tir yn briodol i greu
ecosystemau gweithredol iach

2: Mannau Gwyrdd Naturiol:
Cynorthwyo cydnerthedd
cymdeithasol a llesiant cymunedol

3: Gwybodaeth o Natur: Cynyddu
ymwybyddiaeth o bwysigrwydd
amgylchedd naturiol bioamrywiol
gydag ecosystemau iachach
gweithredol naturiol

4: DWr ac Ansawdd Aer: Cynorthwyo

cydnerthedd ecolegol gan

wneud amgylchedd iachach ar
gyfer bywyd gwyllt a phobl

5: Defnyddio Adnoddau Naturiol:
Ymaddasu i amgylchedd sy’'n
newid lle mae angen defnyddio
adnoddau’n effeithlo.

Nodir enghreifftiau o fentrau gwerth
cymdeithasol sy’n cefnogi’r nod hwn yn
y tabl isod, ond efallai bod gennych eich
syniadau arloesol eich hun yr ydych chi’'n
teimlo sy’n fwy perthnasol i’ch busnes

eu cyflawni fel rhan o’r contract.

A fydd eich prosiect yn creu cyfleoedd
ar gyfer cyflogaeth mewn bywyd gwyllt
a chadwraeth?

Suty byddwch chi’'n gwella bywydau
cymunedau lleol mewn lleoliadau gwledig
- h.y. draenio rheoledig, ansawdd
traethau, pridd neu adnoddau
amaethyddol?

Suty bydd eich prosiect yn helpu Cymru
i addasu i her newid yn yr hinsawdd?

Sut bydd eich prosiect yn gwella

bioamrywiaeth?

CYMRU SY’N FWY CYFARTAL

Cymdeithas sy’n galluogi pobl i gyflawni
eu potensial ni waeth beth fo’'u cefndir
neu eu hamgylchiadau (gan gynnwys eu

hamgylchiadau socio-economaidd).

AMCAN NODAU LLES CENEDLAETHAU'R
DYFODOL YW SICRHAU:

1:  Gwaith teg: Sicrhau mynediad
cyfartal i swyddi gweddus, gan
gydnabod gwerth pawb

2: Cyfleoedd addysgol: Galluogi
pobl i ddatblygu'r sgiliau a'r
wybodaeth sydd i'w cyflawni

3: Cyfranogiad: Rhoi cyfleoedd
cyfartal i bobl gymryd rhan
mewn gwneud penderfyniadau,
i alluogi canlyniadau cyfartal

4: Canlyniadau iechyd cyfartal:

Deall achosion a symptomau

anghydraddoldebau iechyd, yn

cynnwys Profiadau Niweidiol yn ystod

Plentyndod a Cham-drin Domestig yn

erbyn Menywod a Thrais Rhywiol.

Nodir enghreifftiau o fentrau gwerth
cymdeithasol sy’n cefnogi’r nod hwn yn
y tabl isod, ond efallai bod gennych eich
syniadau arloesol eich hun yr ydych chi’'n
teimlo sy’n fwy perthnasol i'ch busnes

eu cyflawni fel rhan o’r contract.

A yw’ch prosiect wedi’i leoli mewn

maes sydd angen buddsoddiad &
blaenoriaeth? Sut y byddwch chi’'n
ychwanegu adnoddau ychwanegol

i mewn i ardal & lefelau uchel o
amddifadedd, megis darparu cyflogaeth,
cyfleusterau cyhoeddus, seilwaith?

Sut fydd y prosiect hwn yn effeithio
ar grwpiau ar yr ymylon neu’r rheini

sydd & nodweddion gwarchodedig?

A fydd y prosiect hwn yn cael effaith
negyddol ar unrhyw grwp penodol?
Os felly, a allwch chi ddangos sut

y gellid osgoi hyn hyd yn hyn?




CYMRU IACHACH

Cymdeithas lle mae llesiant corfforol Nodir enghreifftiau o fentrau gwerth

a meddyliol pobl cystal & phosibl a lle cymdeithasol sy’n cefnogi’r nod hwn yn
deellir dewisiadau ac ymddygiadau y tabl isod, ond efallai bod gennych eich
sydd o fudd i iechyd yn y dyfodol. syniadau arloesol eich hun yr ydych chi’'n

teimlo sy’n fwy perthnasol i’ch busnes
AMCAN NODAU LLES CENEDLAETHAU'R eu cyflawni fel rhan o’r contract.
DYFODOL YW SICRHAU:

Sut y bydd eich prosiect yn creu
1: Cenedl Dosturiol: Cynorthwyo pobl cyfleoedd ar gyfer byw egniol, ymarfer
i ymddwyn yn dosturiol i hwyluso corff a theithio? Beth yw effaith hyn?
dealltwriaeth o lesiant meddwl Sut fydd y prosiect yn effeithio ar
2. Cened| Egniol: Cynyddu manteision ansawdd aer? Sut allwch chi gyfrannu
gweithgaredd corfforol i bawb at leihau anghydraddoldebau iechyd?
3. Llunio lleoedd a dylunio iechyd Sut fydd y prosiect yn effeithio ar iechyd
a llesiant cymunedol Galluogi meddwl yn yr ardal leol, yn ystod y
lleoedd i gynorthwyo iechyd a gwaith adeiladu ac wedi hynny? Sut
llesiant pobl a chymunedau y bydd yn cyfrannu at leihau lefelau
4. Sefydliadau a gwasanaethau straen a phryder ymhlith trigolion
di-dor, ataliol Sicrhau bod lleol? Sut y bydd yn cyfrannu at wella CYMRU O GYMUNEDAU
gwasanaethau’n cynorthwyo pobl i lles meddyliol a chorfforol pobl? CYDLYNOL
ddeall ymddygiadau a dewisiadau ®
sy'n llesol i iechyd yn y dyfodol Cymunedau atyniadol, hyfyw a Nodir enghreifftiau o fentrau gwerth
diogel sydd & chysylltiadau da. cymdeithasol sy’n cefnogi’r nod hwn yn
y tabl isod, ond efallai bod gennych eich
AMCAN NODAU LLES CENEDLAETHAU'R syniadau arloesol eich hun yr ydych chi’'n
DYFODOL YW SICRHAU: teimlo sy’n fwy perthnasol i'ch busnes

eu cyflawni fel rhan o’r contract.

1:  Pobl yn weithgar yn eu cymunedau:

Creu’r amodau lle gall pobl a Suty bydd y prosiect hwn yn darparu
chymunedau wneud y pethau swyddi cynaliadwy tymor hir i bobl leol?
sy’n bwysig iddynt hwy Sut bydd y prosiect hwn yn gwneud i

2: Cymunedau cysylltiedig: ofod cyhoeddus deimlo’n fwy diogel
Cynorthwyo cymunedau i greu a chroesawgar? Yn enwedig i grwpiau
cysylltiadau da a bod yn ddiogel bregus?

3: Mynediad i wasanaethau Sut y bydd y prosiect hwn yn creu
llesiant allweddol: Cynorthwyo cymdogaethau sy’n ddymunol i fyw
economiau sylfaenol bywiog a gweithio ynddynt?

4: Sefydliadau angori cymunedau: Sut fydd pobl leol yn cymryd rhan mewn
Gwerthfawrogi'r rél a photensial dylunio unrhyw wasanaethau neu
y gall sefydliadau angori adeiladau newydd? Pa mor dda ydyn nhw'n
cymunedau ei chwarae wrth diwallu eu hanghenion? Sut fydd pobl leol
adeiladu cymunedau cydlynus. yn cymryd rhan yn y rheolaeth barhaus?




CYMRU A DIWYLLIANT
BYWIOG LLE MAE'R
GYMRAEG YN FFYNNU

Cymdeithas sy’n hyrwyddo ac yn gwarchod
diwylliant, treftadaeth a’'r Gymraeg ac sy’'n

annog pobl i gyfranogi yn y celfyddydau, a

chwaraeon a gweithgareddau hamdden.

AMCAN NODAU LLES CENEDLAETHAU'R
DYFODOL YW SICRHAU:

1: Datblygu sgiliau, cynyddu
cyfleoedd a pharchu ein statws
fel cened| ddwyieithog

2: Cynorthwyo pobl i ymgysylltu &
diwylliant yn eu gwaith bob dydd,
gan ddangos ein pobl broffesiynol
ddiwylliannol ar eu gorau

3: Defnyddio ymyriadau diwylliannol
a ieithyddol i fynd i'r afael &
materion cymdeithasol ehangach

4: Defnyddio diwylliant a’'r Gymraeg
i sbarduno newid economaidd
ac amgylcheddol

5: Galluogi ein dinasyddion i gyrchu
ac ymgysylltu &’u diwylliant hwy eu

hunain a diwylliannau eraills.

Nodir enghreifftiau o fentrau gwerth
cymdeithasol sy’n cefnogi’r nod hwn yn
y tabl isod, ond efallai bod gennych eich
syniadau arloesol eich hun yr ydych chi’'n
teimlo sy’n fwy perthnasol i'ch busnes

eu cyflawni fel rhan o’r contract.

Suty bydd y prosiect yn cadw ac yn
gwella cyfleoedd diwylliannol ac iaith
lleol, amddiffyn a chynnal rhai sefydledig?

Suty bydd y prosiect yn hyrwyddo
mentrau sy’n cadw, amddiffyn a gwella
treftadaeth a diwylliant Cymraeg?

Sut bydd y prosiect yn cynyddu
mynediad lleol i bawb i weithgareddau

celf, chwaraeon a hamdden?

CYMRU SY’N GYFRIFOL
AR LEFEL FYD-EANG

Cenedl sydd, wrth iddi wneud unrhyw beth
i wella llesiant economaidd, cymdeithasol,
amgylcheddol a diwylliannol Cymru,

yn ystyried a allai gwneud peth o'r fath

gyfrannu’n gadarnhaol at lesiant byd-eang.

AMCAN NODAU LLES CENEDLAETHAU'R
DYFODOL YW SICRHAU:

1: Sicrhau fod ein cadwyni cyflenwi’n
deg, yn foesegol a chynaliadwy

2: Cynorthwyo ymddygiad cynaliadwy
a gwneud y cysylltiadau

3: Chwarae ein rhan i sicrhau
fod Cymru’n groesawgar, yn
ddiogel ac yn deg i bawb

4: Sicrhau ein bod yn deall
pwysigrwydd defnyddio
adnoddau’r ddaear yn effeithlon a
chyfrannu at lesiant byd-eang

5: Gwneud y penderfyniadau cywir yn awr,

i alluogi cenedlaethau’r dyfodol i ffynnu.

Nodir enghreifftiau o fentrau gwerth
cymdeithasol sy’n cefnogi’r nod hwn yn
y tabl isod, ond efallai bod gennych eich
syniadau arloesol eich hun yr ydych chi’'n
teimlo sy’n fwy perthnasol i'ch busnes

eu cyflawni fel rhan o’r contract.

Sut allwch chi ddangos cyfrifoldeb byd-
eang o ran lleihau faint o gynhyrchion sy’'n
cael eu cludo i mewn o weddill y byd?

Sut allwch chi ddangos pryniant
cyfrifol o ran cadwyni cyflenwi byd-
eang cynaliadwy a moesegol?

Sut allwch chi ddangos eich bod

chi'n datblygu neu’n defnyddio
technolegau carbon isel cynaliadwy,
gan osod esiampl o sut y gall prosiectau

seilwaith hyrwyddo lles ehangach?

Sut allwch chi ddangos eich
ymwybyddiaeth o effaith eich prosiect?
Faint ydych chi’n ei wybod am ei &l troed

ecolegol, lleihau nwyon ty gwydr?




CANLLAW YCHWANEGOL

| benderfynu a yw gweithgaredd yn cyfrannu mewn

gwirionedd at werth cymdeithasol, yn hytrach
na gwasanaeth arferol neu fenter farchnata,
gofynnwch y cwestiynau canlynol i chi'ch hun;
o Ayw'r gweithgaredd yn mynd i'r afael
ag angen cymunedol a nodwyd?
Ayw’r gweithgaredd yn cyfrannu
at les Cenedlaethau’r Dyfodol, os
felly, pa nod (au) yn benodol?
A yw'r gweithgaredd yn cefnogi
gweledigaeth a gwerthoedd Adra?
A oes gan y gweithgaredd y potensial
i gynhyrchu gwerth cymdeithasol
mesuradwy tymor hir?
A yw’n weithgaredd ychwanegol yn
ychwanegol at arfer busnes da neu
raglenni corfforaethol sy’n bodoli eisoes?
A yw’n ychwanegol aty gwasanaeth /
cynnyrch neu’r gwaith y contractiwyd i gael
cyflenwad fel rhan o'r contract hwn??

Lle mae gwerth cymdeithasol yn cael ei
sgorio fel rhan o’r tendr, cofiwch edrych
ar y meini prawf gwerthuso penodol sydd
wedi’u cynnwys fel rhan o'r tendr.

Cefnogaeth a Chyngor:

Rydym wedi ymrwymo i gefnogi busnesau

bach / canolig a sefydliadau’r trydydd sector
sydd am gynnig am gontractau. Credwny
bydd dangos gwerth cymdeithasol fel rhan
o’ch cais yn eich helpu i roi yn él i'n cymunedau
a helpu gyda’ch twf busnes yn y dyfodol

a’r gallu i sicrhau cyfleoedd pellach.

Cofiwch fod rhai o'r nodau Lles yn gofyn

ichi ganolbwyntio ar gadw a hyfforddi'ch
gweithlu presennol, felly gallwch ychwanegu
gwerth fel hyn hefyd, gan gryfhau’ch

sefydliad eich hun o’r tu mewn hefyd.

Cefnogaeth bresennol ar gael:

Busnes Cymru
Cefnogaeth annibynnol uniun a
gweithdai penodol ar sut i fod yn
llwyddiannus yn y broses dendro

e Canllawiau ar sut i gwblhau tendr

« Cefnogaeth gyffredinol ar sut i redeg busnes

Manylion Cyswillt:
Ffén - 01745 585 025

businesswales.gov.wales/cy

Monitro’r addewidion

Gofynnir i chi amlinellu eich ymrwymiadau
gwerth cymdeithasol fel rhan o'r broses
dendro. Yna bydd yr ymrwymiadau hyn yn
rhan o’r contract gyda’r cynigydd liwyddiannus
a byddwn yn gweithio gyda chi i sicrhau

bod yr ymrwymiadau’n cael eu cyflawni.

Byddwn yn defnyddio’r fethodoleg ddiweddaraf
i fesur effaith ariannol y gwerth cymdeithasol a
gynhyrchir fel rhan o'n gweithgaredd caffael.

Rhannu eich llwyddiannau...

Gan y byddwch yn darparu gwerth cymdeithasol
ychwanegol i’'n tenantiaid a’n cymunedau,
rydym yn awyddus i weithio gyda chii roi
cyhoeddusrwydd i'r gwaith da hwn.

Byddwn yn ceisio cyhoeddi adroddiadau
blynyddol ar ein heffaith ar werth cymdeithasol
a byddwn yn rhannu astudiaethau achos yn
tynnu sylw at sut mae ein cadwyn gyflenwi wedi
ein cynorthwyo gyda’r gwaith pwysig hwn.

E-bostiwch caffael@adra.co.uk gydag
unrhyw ymholiadau sydd gennych, a
byddwn yn hapus i‘ch cynorthwyo.

